ԱՄՓՈՓԱԹԵՐԹ

«ԲՆԱԿԵԼԻ ՏԱՐԱԾՈՒԹՅՈՒՆ ՍՏԱՆԱԼՈՒ ԻՐԱՎՈՒՆՔ ՈՒՆԵՑՈՂ ՍՈՑԻԱԼԱՊԵՍ ԱՆԱՊԱՀՈՎ և ՀԱՏՈՒԿ ԽՄԲԵՐԻՆ ԴԱՍՎԱԾ ԱՆՁԱՆՑ ՑԱՆԿԸ, ԲՆԱԿԵԼԻ ՏԱՐԱԾՈՒԹՅԱՆ ԿԱՐԻՔ ՈՒՆԵՑՈՂ ՍՈՑԻԱԼԱՊԵՍ ԱՆԱՊԱՀՈՎ ԵՎ ՀԱՏՈՒԿ ԽՄԲԵՐԻՆ ԴԱՍՎԱԾ ԱՆՁԱՆՑ (ԸՆՏԱՆԻՔՆԵՐԻՆ) ՀԱՇՎԱՌԵԼՈՒ, ԿԱՑԱՐԱՆԻ ԵՎ ԱՅԼ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 17-Ի N 304-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒԼԻՍԻ 23-Ի N983-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 29.07.2013թ.N01/4368-13
	Որոշման նախագծին (այսուհետ՝ նախագիծ) կից պայմանագրի օրինակելի ձև N1-ի 4.4-րդ, ինչպես նաև հավելված 2-ի պայմանագրի 4.4-րդ կետերն անհրաժեշտ է խմբագրել և համապատասխանեցնել Հայաստանի Հանրապետության Սահմանադրությանը: Այսպես` հիշյալ կետերով նախատեսված են դրույթներ, որոնց համաձայն` պայմանագրի կողմերն իրենց պարտավորությունները չկատարելու կամ ոչ պատշաճ կատարելու համար պատասխանատվություն են կրում Հայաստանի Հանրապետության օրենսդրությամբ սահմանված կարգով։ Մինչդեռ ՀՀ Սահմանադրության 83.5-րդ հոդվածի 2-րդ կետի համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց պատասխանատվության տեսակները, չափերը, պատասխանատվության ենթարկելու կարգը: Այդ առումով նախագծի հիշյալ կետերում «օրենսդրությամբ» բառն անհրաժեշտ է փոխարինել «օրենքով» բառով: Այդ կապակցությամբ անհրաժեշտ է նկատի ունենալ նաև ՀՀ Սահմանադրության 6-րդ հոդվածի 2-րդ մասի պահանջները` որոնց համաձայն` օրենքները պետք է համապատասխանեն Սահմանադրությանը: Այլ իրավական ակտերը պետք է համապատասխանեն Սահմանադրությանը և օրենքներին։
	Ընդունվել է 
	Կետը խմբագրվել է

	
	Նախագծի 2-րդ հավելվածի 6-րդ կետի համաձայն` ջնջումներով, ուղղումներով կամ թերի լրացված փաստաթղթերը վերադարձվում են դիմում ներկայացնող անձին: Մինչդեռ` «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածի համաձայն` վարչական մարմինն իրավունք չունի չընդունելու սույն մասում նշված փաստաթղթերը միայն այն պատճառով, որ դրանք պարունակում են նման սխալներ, ջնջումներ, քերվածքներ կամ վրիպակներ: Ելնելով վերոգրյալից` նախագծի հիշյալ դրույթներն անհրաժեշտ է վերանայել:
	Ընդունվել է
	Կետը խմբագրվել է

	
	Նախագծի 2-րդ հավելվածի 11-րդ կետով նախատեսված են դրույթներ, որոնց համաձայն` կենտրոնի աշխատողը չի կարող ներկայացված փաստաթղթերում ուղղում կատարել: Մինչդեռ` «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածով սահմանված է, որ վարույթի մասնակիցների ներկայացրած փաստաթղթերում սխալներ, ջնջումներ, քերվածքներ, վրիպակներ հայտնաբերելու դեպքում վարչական մարմինը պարտավոր է այդ փաստաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպես նաև նրանց ներկայությամբ, ինքնուրույն ուղղել ներկայացված փաստաթղթերում առկա ակնհայտ սխալները, վրիպակները: Միաժամանակ նույն հոդվածի 2-րդ մասի համաձայն` հոդվածի 1-ին մասի դրույթները չեն կիրառվում փաստաթղթերում տեղ գտած այնպիսի սխալներ, ջնջումներ, քերվածքներ, վրիպակներ շտկելու կամ այլ թերություններ վերացնելու նկատմամբ, որի իրավունքը օրենքով վերապահված է այդ փաստաթղթերն ընդունած կամ տված մարմիններին: Ելնելով վերոգրյալից, ինչպես նաև հաշվի առնելով «Իրավական ակտերի մասին» ՀՀ օրենքի 14-րդ հոդվածի 2-րդ մասի պահանջները` նախագծի հիշյալ դրույթներն անհրաժեշտ է վերանայել:
	Ընդունվել է
	Կետը խմբագրվել է

	
	Նախագծի 2-րդ հավելվածի 12-րդ կետով նախատեսված է, որ եթե դիմումի հետ ներկայացվում են ոչ բոլոր անհրաժեշտ փաստաթղթերը, ապա կենտրոնի աշխատողը դիմումի վրա կատարում է համապատասխան նշում, այն վերադարձնում է դիմողին` տեղեկացնելով պակասող փաստաթղթերի ցանկի և դրանք սահմանված ժամկետում` դիմելու օրից 15 օրվա ընթացքում, ներկայացնելու անհրաժեշտության մասին: Այդ առումով պարզ չէ, թե ինչու է նախատեսվում 15-օրյա ժամկետ դիմումը կրկին ներկայացնելու համար, եթե այն արդեն իսկ վերադարձվել է և վարույթ չի հարուցվել: Այդ առումով ժամկետի վերաբերյալ դրույթներն անհրաժեշտ է հանել:
	Ընդունվել է 
	Կետը խմբագրվել է

	
	Նախագծի 2-րդ հավելվածի 16-րդ կետում անհրաժեշտ է հստակեցնել և խմբագրել «սոցիալական դեպքի վարման հրահանգ» արտահայտությունը: Հիշյալ դիտողությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:
	Ընդունվել է 
	Կետը խմբագրվել է

	
	Նախագծի 29-րդ կետի 5-րդ և 6-րդ ենթակետերի միջև առկա է ներքին հակասություն: Այսպես նախագծի հիշյալ հոդվածի 5-րդ ենթակետի համաձայն` բնակելի տարածության կարիք ունեցող անձինք (ընտանիքները) հաշվառումից հանվում են դիմողի կողմից կացարանից գրավոր հրաժարվելու դեպքում: Միաժամանակ հիշյալ անձինք (ընտանիքները) հաշվառումից հանվում են նաև հատկացվող կացարանից երկրորդ անգամ գրավոր հրաժարվելու դեպքում` համաձայն ձև N4-ի: Այդ առումով պարզ չէ, թե ինչպես են նշված անձինք երկրորդ անգամ հրաժարվելու կացարանից, եթե արդեն իսկ իրենց գրավոր դիմումի հիման վրա հանվել են հաշվառումից: Ելնելով վերոգրյալից` նախագծի հիշյալ դրույթներն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները:
	Ընդունվել է
	Կետը խմբագրվել է

	
	Պայմանագրի օրինակելի ձև N1-ի վերնագրում անհրաժեշտ է վերանայել «և այլ սոցիալական ծառայություններ» արտահայտությունը, քանի որ պայմանագրով նախատեսված են դրույթներ միայն կացարանի տրամադրման վերաբերյալ` համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների
	Չի ընդունվել, քանի որ պայմանագրի 2.2.4 կետով նախատեսվում է սոցիալական ծառայությունների համապատասխան փաթեթի տրամադրման գործընթացի կազմակերպում
	

	
	Նախագծի նախաբանում անհրաժեշտ է հղում կատարել նաև Հայաստանի Հանրապետության կառավարության 2012թ. մայիսի 10-ի N 588-Ն որոշմանը, քանի  որ համաձայն նախագծի հետ ներկայացված հիմնավորման` նախագիծը մշակվել է ի կատարումն նշված որոշման 2-րդ կետի 1-ին ենթակետի:
	Չի ընդունվել, քանի որ ՀՀ կառավարության 10,05,2012թ. N588-Ն որոշման համապատասխան կետը հանձնարարակն է ՀՀ աշխատանքի և սոցիալական հարցերի նախարարին սույն որոշման նախագիծը ՀՀ կառավարություն ներկայացնելու մասին
	

	
	Նախագծի նախագծի 3-րդ կետի 1-ին և 2-րդ ենթակետերիում անհրաժեշտ է նշել ՀՀ կառավարության համապատասխան որոշումների կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ և 39-րդ հոդվածների պահանջները: Նույն դիտողությունը վերաբերում է նաև նախագծի 4-րդ կետին, նախագծով հաստատվող 1-ին հավելվածի 1-ին կետի 3-րդ ենթակետի «ա» պարբերությանը և 4-րդ ենթակետին:
	Ընդունվել է 
	Համապատասխան կետերը խմբագրվել են 

	
	Նախագծի 3-րդ կետի 2-րդ ենթակետում անհրաժեշտ է վերանայել ՀՀ կառավարության 2003 թվականի հուլիսի 23-ի N983-Ն որոշմանը կատարված հղումը, քանի որ նախագծով նախատեսվում է հիշյալ որոշումն ուժը կորցրած ճանաչել:
	Ընդունվել է ի գիտություն, որոշման նախագծի 3-րդ կետով հղումը կատարվում է այն ժամանակահատվածի իրավահարաբերություններին, երբ գործել է ՀՀ կառավարության 23,07,2003թ. N983-Ն որոշումը 
	

	
	Նախագծի 2-րդ հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կարգը» բառը` «կարգի հետ կապված հարաբերությունները» բառերով` հիմք ընդունելով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
	Ընդունվել է
	Կետը խմբագրվել է

	
	Նախագծի 2-րդ հավելվածի 4-րդ կետում «կացարաններում (բազմաբնակարան շենք)» բառերից հետո անհրաժեշտ է լրացնել «սույն որոշման» բառերը:
	Ընդունվել է 
	Կետը խմբագրվել է

	
	Նախագծի 2-րդ հավելվածի 29-րդ կետի 8-րդ ենթակետից հետո «կետերով» բառն անհրաժեշտ է փոխարինել «ենթակետերով» բառով:
	Ընդունվել է
	Կետը խմբագրվել `

	
	Նախագծի 2-րդ հավելվածի 44-րդ կետի 2-րդ ենթակետում «որոշվում է» բառերն անհրաժեշտ է փոխարինել «տրվում է» բառերով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է
	Կետը խմբագրվել է

	ՀՀ քաղաքաշինության նախարարություն

	  Որոշման նախագծի անվանման և 1-ին կետի 1-ին ենթակետում «բնակելի տարածության իրավունք ունեցող բնակչության սոցիալապես անապահով և հատուկ խմբերի բառակապակցությունը փոխարինել «բնակելի տարածություն ստանալու իրավունք ունեցող սոցիալապես անապահով և հատուկ խմբերին դասված անձանց բառակապակցությամբ.
	Ընդունվել է 
	Որոշման նախագծի 1-ին կետի 1-ին ենթակետի և հաջորդ կետերում կատարվել են համապատասխան փոփոխություններ:

	
	Որոշման նախագծի 1-ին կետի 2-րդ ենթակետը շարադրել հետևյալ խմբագրությամբ` 
բնակելի տարածության կարիք ունեցող սոցիալապես անապահով և հատուկ խմբերին դասված անձանց (ընտանիքներին) հաշվառելու, կացարանի և այլ սոցիալական ծառայությունների տրամադրման կարգը` համաձայն N2 հավելվածի:
	Ընդունվել է 
	Կետը խմբագրվել է

	
	 Որոշման նախագծի և կից հավելվածների ամբողջ տեքստում «բնակելի տարածության իրավունք բառերը փոխարինել «բնակելի տարածություն ստանալու իրավունք բառերով, իսկ «բնակ. բառը` «բնակելի բառով.
	Ընդունվել է:
	Կատարվել է համապատասխան փոփոխություններ:

	
	 Որոշման նախագծի N1 և N2 հավելվածներով հաստատվող ցանկի և կարգի անվանումները համապատասխանեցնել որոշման նախագծի 1-ին կետի 1-ին և 2-րդ կետերին.
	Ընդունվել է 
	

	
	 N1 հավելվածով հաստատվող ցանկի վերաբերյալ`

2-րդ կետը հանել, քանի որ հավելվածով առաջարկվում է հաստատել բնակելի տարածություն ստանալու իրավունք ունեցող ընտանիքների ցանկը: Սատարող ընտանիքի ընտրության վերաբերյալ դրույթը ամրագրված է N2 հավելվածով հաստատվող կարգի 18-րդ կետով.
	Ընդունվել է մասնակի
	Կետը խմբագրվել է

	
	 N2 հավելվածով հաստատվող կարգի վերաբերյալ`

Կարգով ամրագրել տրամադրվող կացարանի չափի և դրանցում բնակվելու հիմքերի վերաբերյալ դրույթներ:


	Չի ընդունվել, քանի որ որոշման նախագծի N1 հավելվածով սահմանվել են կացարանում բնակվելու հիմքերը, հասանելի բնակելի տարածության հասանելի չափի որոշումը սույն որոշման նախագծով կարգավորվող հարաբերություն չէ, այն անհրաժեշտ է սահամանել քաղաքաշինական նորմատիվներով
	

	
	 N2 հավելվածով հաստատվող կարգի վերաբերյալ`
1-ին կետի հատուկ խմբերին դասված բառերից հետո հանել սոցիալապես անապահով բառերը
	  Ընդունվել է 
	

	
	 N2 հավելվածով հաստատվող կարգի վերաբերյալ`
հստակեցնել 2-րդ կետի 3-րդ ենթակետի դրույթը
	Ընդունվել է 
	Կետը խմբագրվել է

	
	 N2 հավելվածով հաստատվող կարգի վերաբերյալ`
3-րդ կետում ժամանակավոր բառը հանել, քանի որ կարգի 41-րդ կետով ամրագրվել է նշված կացարաններում բնակվելու ժամկետները, իսկ միջև կնքված պայմանագրի (այսուհետ` պայմանագիր, Ձև N1) հիման վրա: բառերը փոխարինել միջև N1 Ձև-ի համաձայն կնքված պայմանագրի (այսուհետ` պայմանագիր) հիման վրա: բառերով.
	Ընդունվել է 
	Կետը խմբագրվել է

	
	N2 հավելվածով հաստատվող կարգի վերաբերյալ`
 4-րդ կետը շարադրել հետևյալ խմբագրությամբ`
Սոցիալական տան կացարանների, հանրակացարանային տիպի կացարանների բաշխումը սոցիալապես անապահով և հատուկ խմբերի միջև սահմանվում է Հայաստանի Հանրապետության աշխատանքի և սոցիալական հարցերի նախարարի հրամանով` բացառելով նույն հասցեում գտնվող կացարաններում (բազմաբնակարան շենք) N1 հավելվածով հաստատված սոցիալապես անապահով և հատուկ խմբերին դասված անձանց` կացարանների 50 %-ից ավելի թվաքանակի տրամադրումը:
	Ընդունվել է
	Կետը խմբագրվել է

	
	 N2 հավելվածով հաստատվող կարգի վերաբերյալ`
5-րդ կետի 2-րդ ենթակետի ե. պարբերությունում ամուսնու բառը փոխարինել ամուսիններից մեկի բառերով.
	Չի ընդունվել, դիմողը կարող է ներկայացնել միայն իր  մահացած ամուսնու մահվան վկայականը
	

	
	 N2 հավելվածով հաստատվող կարգի վերաբերյալ`
5-րդ կետի 3-րդ ենթակետում փաստաթղթերը չեն պահանջ​վում, եթե դրանցում բառերը փոխարինել չեն պահանջվում այն փաստաթղթերը, որոնցում բառերով
	Ընդունվել է 
	Կետը խմբագրվել է 

	
	7-րդ կետում Դիմումը բառից հետո ավելացնել ներկայացված բառը
	Ընդունվել է 
	Կետը խմբագրվել է

	
	  10-րդ կետի`

1-ին ենթակետը շարադրել հետևյալ խմբագրությամբ`
1) Հայաստանի Հանրապետու​թյան կառավարությանն առընթեր անշարժ գույքի կադաստրի պետական կոմիտեի տեղեկատվական բազա` սույն կարգի 6-րդ կետով հայտարարագրված անձանց և նրանց ընտանիքի անդամների անվամբ հանրապետության բնակավայրերի կտրվածքով անշարժ գույքի, այդ թվում բնակարանի (բնակելի տան) նկատմամբ  սեփականության իրավունքի գրանցման, ինչպես նաև հաշվառման համար դիմումի ներկայացման պահին նախորդող 3 տարիների ընթացքում անշարժ գույքի օտարման մասին տեղեկատվություն ստանալու նպատակով: 
	Ընդունվել է
	Կետը խմբագրվել է

	
	 2-րդ ենթակետը շարադրել հետևյալ խմբագրությամբ`

2) բնակչության պետական ռեգիստրի տեղեկատվական բազա` սույն կարգի 6-րդ կետով հայտարարագրված անձանց հաշվառման մասին, իսկ համապատասխան հանգամանքների առկայության դեպքում` ժամկետային զինվորական ծառայության մեջ գտնվելու կամ քրեակատարողական հիմնարկում գտնվելու մասին տեղեկատվություն ստանալու նպատակով:
Հստակեցնել Առցանց հարցման օրը համարվում է ընտանիքի տեղեկանքը ներկայացնելու օր. դրույթը.
	Չի ընդունվել, քանի որ  առցանց հարցման օրը տեղեկանքը ներկայացնելու օր համարելը դիմողին հնարավորություն է տալիս անհրաժեշտ պակասող փաստաթղերի տրամադրման 15-օրյա ժամկետն օգտագործել առավելագույնս:
	

	
	 28-րդ կետում համապատասխանաբար յուրաքանչյուր առանձին հերթացուցակում բառերը փոխարինել դրանցից որևէ մեկի հիմքով` առանձին հերթացուցակում բառերով. 
	Չի ընդունվել, դիմողին տարբեր հիմքերով տարբեր հերթացուցակներով հաշվառումը հնարավորություն է տալիս նրան առավել վաղ ժամկետում կացարան ստանալ որևէ հերթացուցակով, իսկ 29-րդ կետի 1)-ին ենթակետով բացառվում է նույն անձի կողմից այլ հերթացուցակով այլ կացարան ստանալը 
	

	
	   29-րդ կետի` 
2-րդ ենթակետը շարադրել հետևյալ խմբագրությամբ`

2) Հայաստանի Հանրապետության օրենսդրությամբ սահմանված կարգով պետական աջակցությամբ իրականացվող բնակարանային ապահովման ծրագրերի շրջանակներում բնակարանային պայմանները բարելավելու, կամ սեփականության իրավունքով բնակարան ձեռք բերելու.. 
	Ընդունվել է 
	Կետը խմբագրվել է

	
	 29-րդ կետի 5-րդ ենթակետը շարադրել հետևյալ խմբագրությամբ
5) հաշվառված անձանց դիմումի հիման վրա.
	Ընդունվել է մասնակի
	Կետը խմբագրվել է

	
	- Ավելացնել հետևյալ խմբագրությամբ նոր կետ`

291. Եթե հաշվառման մեջ գտնվող քաղաքացին մշտական բնակության է մեկնել այլ վայր, մահացել է կամ այլ հիմքերով կորցրել է հաշվառման մեջ մնալու իրավունքը, ապա նրա հետ միասին հաշվառման վերցված նրա ընտանիքի անդամների համար պահպանվում է հաշվառման մեջ գտնվելու իրավունքը, եթե չեն վերացել նրանց բնակտարածություն ստանալու իրավունք ունենալու հիմքերը:
	Ընդունվել է 
	29-րդ կետը խմբագրվել է

	
	 35-րդ կետում կիրառվում են հետևյալ առաջնահերթություններն` ըստ թվարկման հերթականության բառերը փոխարինել առաջնահերթությունը որոշվում է, հաշվի առնելով բառերով
	Չի ընդունվել, քանի որ կետը սահմանում է առաջնահերթությունների հերթականությունը 
	

	
	- 37-րդ կետում հստակեցման կարիք ունի սահմանված 30-օրյա ժամկետը.
	Ընդունվել է 
	Կետը խմբագրվել է

	
	 41-րդ կետի` 

4-րդ ենթակետում հստակեցնել առավելագույնը ինչ ժամկետով կարող է երկարաձգվել կացարանի տրամադրման մասին պայմանագիրը.
	Ընդունվել է 
	Կատարվել է համապատասխան փոփոխություն

	
	 5-րդ ենթակետը ձևակերպել որպես առանձին կետ հետևյալ խմբագրությամբ`

բնակելի տարածության կարիք ունեցող անձանցից առկա ուսուցման եղանակով միջին մասնագիտական և բարձրագույն ուսումնական հաստատությունում սովորողներին կարող է տրամադրվել հանրակացարանային տիպի կացարան` ուսման ողջ ժամանակահատվածում: Ընդ որում, նշված ժամանակահատվածում հանրակացարանային տիպի կացարանի տրամադրումը հիմք չի հանդիսանում բնակտարածության կարիք ունեցող անձանց հաշվառումից հանելու համար:
	Ընդունվել է
	

	
	  42-րդ կետում բնակվել իր բառերից հետո ավելացնել (իրենց) կողմից զբաղեցրած բառերը
	Ընդունվել է
	

	
	 43-րդ կետում ունեն հիմնական հետևյալ իրավունքները. բառերը փոխարինել իրավունք ունեն. բառերով
	Չի ընդունվել, քանի որ որոշման նախագծով սոցիալական տան  բնակիչների  թվարկված իրավունքները սպառիչ չեն, այլ հիմնականներն են
	

	
	 44-րդ կետում ունեն հիմնական հետևյալ պարտականությունները. բառերը փոխարինել պարտավոր են. բառերով
	Չի ընդունվել, քանի որ որոշման նախագծով սոցիալական տան  բնակիչների  թվարկված պարտականությունները սպառիչ չեն, այլ հիմնականներն են
	

	ՀՀ տարածքային կառավարման նախարարություն

30.05.13թ.N  03/15/2826-13
	 Առաջարկում ենք նախագծի 2-րդ կետի 1-ին ենթակետից հանել <<համայնքային բնակարանային ֆոնդ>> բառերը, քանի որ նույն նախագծի 4-րդ կետի համաձայն` սոցիալական տան կացարանների բաշխումը կատարվում է ՀՀ աշխատանքի և սոցիալական հարցերի նախարարի հրամանով, ուստի համայնքային գույքի վերաբերյալ պետական մարմինը չի կարող որոշում կայացնել
	Ընդունվել  է
	Խմբագրվել է 4-րդ կետը

	
	 Հստակ չէ նախագծի 45-րդ կետի 2-րդ ենթակետի ծառայությունների տրամադրման գործընթացի բուն նպատակը, քանի որ մեր կարծիքով համայնքի ավագանին միայն կարող է որոշել իր ֆոնդի տարածքների տրամադրման հարցը` ելնելով համապատասխան կենտրոնի որոշումից` անձին որպես սոցիալական բնակարանային ֆոնդի շահառու ճանաչելու մասին
	Չի ընդունվել, քանի որ նշված կետում գործընթացը չի վերաբերում համայնքին, այլ այն վերաբերում է տվյալ համայնքը սպասարկող  սոցիալական ծառայություններ տրամադրող տարածքային մարմին կամ համալիր սոցիալական ծառայությունների տարածքային կենտրոն
	

	ՀՀ կառավարությանն առընթեր պետական գույքի կառավարման վարչություն

21.05.13թ. N 01/13.21/2692-13
	Նախագծի 2-րդ կետն առաջարկում եմ շարադրել հետևյալ խմբագրությամբ՝ 

 «2. Հայաստանի Հանրապետության կառավարության 2011 թվականի փետրվարի 17-ի «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» N 304-Ն որոշմամբ հաստատված հավելվածի 9-րդ կետի «uույն կարգի 7-րդ կետով» բառերը փոխարինել «Հայաստանի Հանրապետության կառավարության 2013 թվականի …………… -ի «Բնակելի տարածության իրավունք ունեցող բնակչության սոցիալապես անապահով և հատուկ խմբերի ցանկը, բնակելի տարածության կարիք ունեցող սոցիալապես անապահով անձանց (ընտանիքներին) կացարանի և այլ սոցիալական ծառայությունների տրամադրման կարգը հաստատելու, Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ փոփոխություն կատարելու և Հայաստանի Հանրապետության կառավարության 2003 թվականի հուլիսի 23-ի N 983-Ն որոշումն ուժը կորցրած ճանաչելու մասին» N    -Ն որոշմամբ հաստատված հավելված N 1-ով» բառերով:
	Ընդունվել է 
	Խմբագրվել է

	
	Նախագծի հավելված N 1-ով հաստատվող խմբերի վերաբերյալ հարկ եմ համարում նշել, որ 2005 թվականի հոկտեմբերի 24-ի «Սոցիալական աջակցության մասին» Հայաստանի Հանրապետության N 207-Ն օրենքի հոդված 11-ի առաջին կետով սահմանված է, որ. «Բնաիրային օգնությունը տրամադրվում է սննդի կազմակերպման, հագուստի, կոշիկի, հիգիենայի միջոցների, երեխաների խնամքի պարագաների և առաջին անհրաժեշտության այլ ապրանքների, օրենքով սահմանված դեպքերում բնակելի տարածության, հատուկ տրանսպորտային միջոցների, հաշմանդամների վերականգնողական տեխնիկական միջոցների տրամադրման, ինչպես նաև Հայաստանի Հանրապետության օրենսդրությամբ չարգելված այլ ձևերով:»: 

Այդ կապակցությամբ առաջարկում եմ հստակեցնել նախագծի հավելված N 1-ով սահմանվող ցանկի առաջին կետի 2)-րդ և 3)-րդ ենթակետում նշված խմբերին բնակելի տարածություն տրամադրելու մասին պարտադիր պահանջը ո՞ր օրենքով է սահմանված: Օրենքով սահմանված չլինելու դեպքում առաջարկում եմ բացառել նախագծի հավելված N 1-ով հաստատվող ցանկի 1-ին կետի 2)-րդ և 3)-րդ ենթակետերը՝ «Սոցիալական աջակցության մասին» Հայաստանի Հանրապետության օրենքի դրույթներին չհակասելու նպատակով:
	Չի ընդունվել, քանի որ որոշման նախագծով նախատեսվում է սոցիալապես անապահով անձանց (ընտանիքներին) տրամադրվում է կացարանի և անհրաժեշտ այլ սոցիալական ծառայությունների փաթեթ և կնքվում  է ծառայությունների , այլ ոչ բնակելի տարածության տրամադրման պայմանագիր 
	

	
	 Նախագծով նախատեսվում է նաև ուժը կորցրած ճանաչել «Առանց ծնողական խնամքի մնացած երեխաներին բնակարան տրամադրելու կարգը հաստատելու մասին» ՀՀ կառավարության 2003 թվականի հուլիսի 23-ի N 983-Ն որոշումը, մինչդեռ տվյալ որոշման 2-րդ կետի գ) ենթակետով սահմանված է, որ առանց ծնողական խնամքի մնացած երեխաներին 10 տարի ժամկետով անհատույց օգտագործման իրավունքով տրամադրված բնակարանները հետագայում կարող են մասնավորեցվել օրենքով սահմանված կարգով կամ տրվել վարձակալության:

Այդ կապակցությամբ առաջարկում եմ քննարկման ներկայացված որոշման նախագծում նախատեսել դրույթ՝ ՀՀ կառավարության 2003 թվականի հուլիսի 23-ի N 983-Ն որոշմանը համապատասխան անհատույց օգտագործման իրավունքով արդեն տրամադրված բնակարանների հետագա տնօրինման վերաբերյալ:
	Ընդունվել է
	Խմբագրվել են 41-րդ և 43-րդ կետերը

	
	 Նախագծով նախատեսվում է կացարանների վերաբերյալ պայմանագրերի կնքում, սակայն չի սահմանվում կացարանների տրամադրման ձևը՝ անհատույց օգտագործման իրավունքով, վարձակալությամբ, այլ: Առաջարկում եմ հստակեցնել:
	Չի ընդունվել, քանի որ որոշման նախագծով հստակ նշվում է, որ  կացարանի և անհրաժեշտ այլ սոցիալական ծառայությունների, այլ ոչ բնակելի տարածության կամ անշարժ գույքի, տրամադրման պայմանագիր է կնքվում,  
	

	ՀՀ ֆինանսների նախարարություն

21.05.13թ. N 1/4.1-5/6903-13
	 Նախագծի N 2 հավելվածի 24-րդ կետում նշված` բնակելի տարածության կարիք ունեցող անձանց տվյալների տեղեկատվական բազայի ստեղծման վերաբերյալ  առարկություններ չունենք` պայմանով, եթե այն չի հանգեցնի ՀՀ պետական բյուջեից լրացուցիչ ֆինանսական միջոցների անհրաժեշտության:
	Ընդունվել է ի գիտություն
	

	
	 Նախագծի N 2 հավելվածի 41-րդ կետի 4-րդ ենթակետով նախատեսվում է, որ եթե պահպանվել է տվյալ անձի կացարանի տրամադրման հիմքը` 5 տարի ժամկետով կնքված պայմանագիրը կարող է երկարացվել առավելագույնը մեկ անգամ: Առաջարկում ենք նշել նաև պայմանագրի երկարացման առավելագույն ժամկետը:
	Ընդունվել է 
	Կետը խմբագրվել է

	
	 Առաջարկում ենք Նախագծի N 2 հավելվածի 43-րդ կետի 4-րդ ենթակետից հանել «կազմակերպության համաձայնությամբ` մինչև 9 ամիս» բառերը` համապատասխան փոփոխություններ կատարելով Նախագծի մյուս մասերում:
	Չի ընդունվել, քանի որ  բնակարանների տրամադրման  նախորդ տարիների փորձը (առանց ծնողական խնամքի մնացած երեխաների թվին դասված անձանց) ցույց է տվել, որ երբեմն, շահառուն` առավելապես բուժման նպատակներով,  այսինքն հարգելի, օբյեկտիվ պատճառներով, բնակարանում չի բնակվում 6 ամսից ավելի ժամկետով: այս դրույթով սահմանափակում է դրվում մինչև 9 ամիս: 
	

	ՀՀ մարդու իրավունքների պաշտպան

10.07.2013թ. N 01/14.1/3397-13
	նախագծի Հավելված N2  I. Մասի 4-րդ կետով նախադեսված կարգավորումները մտահոգիչ են այնքանով, որ սոցիալական տան կացարանների թվաքանակի բաշխումը իրականացնելիս  բացառվում է նույն հասցեում գտնվող կացարաններում որևէ սոցիալական խմբին կացարանների 50%-ից ավելի թվաքանակի տրամադրումը: Միևնույն ժամանակ, նույն խմբին տրամադրվող բնակարանների նվազագույն թվաքանակը նախագծով որևէ կերպ չի սահմանվում: 
Ուստի կարելի է եզրակացնել, որ մանկատան շրջանավարտներին հատկացվելիք նույն հասցեում գտնվող կացարանների թիվը մնում է անորոշ՝ կախված հայեցողական լիազորություններից: 

Հաշվի առնելով մանկատան շրջանավարտների բնակարանային ապահովման հարցի կարևորությունը և այն հանգամանքը, որ նշվածը ուղղակիորեն վերաբերում է երեխաների իրավունքներին` առաջարկում ենք նեղացնել ոլորտի լիազոր մարմնի պաշտոնատար անձանց անհարկի հայեցողական լիազորությունները և հստակեցնել  մանկատան շրջանավարտներին հատկացվելիք նույն հասցեում գտնվող կացարանների թիվը:
	Ընդունվել է մասամբ
	Կետը խմբագրվել է









